
Маман кеңесі
ТУБЕРКУЛЕЗДІҢ АЛДЫН АЛУ

Туберкулезден қорғанудың негізгі жолы – оған қарсы егу болып табылады. Оның негізгі
мақсаты – туберкулез таяқшасына қарсы бала ағзасының қарсылығын жоғарылату;
аурудың ауыр түрлері – туберкулезді менингит, буын мен сүйектердің зақымдануы мен
өкпенің зақымдануының қауіпті түрлері дамуын алдын алады; балалар арасындағы
аурушандылықтың төмендеуіне ықпал етеді. Осының барлығының маңыздылығын ескере
отырып, нәрестелер арасындағы БЦЖ екпесі неғұрлым ерте, өмірлерінің 1-4 күндерінде,
екпеге қарсы көрсетілімдер болмаған жағдайда – перзентханаларда жасалады. Перзент-
ханада қандай да бір себеппен егілмеген балалар, балалар емханасында егіледі. БЦЖ ек-
песімен егілген балалардың ағзасында, көбінде иммунитет 5-7 жыл бойы сақталады,
сондықтан баланың 6 жасында (1сынып) БЦЖ екпесімен егуді қайта жасайды (Манту
сынамасының теріс нәтижесінде). Манту сынамасының теріс нәтижесінде дені сау егіл-
меген 6 жастағы (1сынып)  балаларға республика бойынша бір мезетте оқу жылының бі-
рінші айында (қыркүйек) оқу орнында (мектепте) жасалады. Бұл айда мектептерде басқа
екпелерді жасауға тыйым салынады.  Манту сынамасының нәтижесі күдікті болған
балаларға 3 айдан кейін қайта қойылады, қайталама сынама нәтижесі теріс болса, қайта
егу жасалады. Туберкулезден сақтанудың бұдан басқа неғұрлым пәрменді тәсілдері жоқ. 
БЦЖ вакцинасы туралы ғаламторда көптеген аурудың асқынуы, зардаптару туралы
әртүрлі өтірік, өсек әңгімелер жүр. Оларды естіп кейбір ата-аналар жақсылап басын
ашпай, вакцинациядан бас тарту туралы өздеріне жауапкершілік алады. Негізінде бүгінгі
таңда туберкулезбен ауырып және туберкулезден қайтыс болатындар балалардың жаңа
туылған нәресте кезінде БЦЖ егілмегендері. Манту сынамасы.    Мантуды көпшілік ек-
пемен (вакцина) шатастырып, оны қабылдаудан бас тартып жатады. Манту не үшін қажет?
Ол – ағзада туберкулез жұқпасының бар-жоғын көрсететін сынама немесе тест. Ол – ағзада
туберкулез жұқпасының бар-жоғын көрсететін сынама немесе тест. Манту сынамасын
орындау кезінде дәрігер тері астына туберкулин (туберкулез микробактериясының
сығындысы) жібереді. Дәрі жіберген жерге туберкулез қоздырушыларымен байланыста
болған лимфоциттер ғана бағытталады. Дәрігер үш күн өткен соң терінің тығыздалуының
өлшеміне қарап, туберкулездің бар-жоғын анықтайды. Мантуды неге сулауға болмайды?
Көптеген ата-аналарды мантуды неге сулауға болмайтындығы және суланып қалса, не
болатындығы мазалайды. Негізінде, қауіпті ештеңе жоқ. Егер дәрі жіберген жерді
қасымаса, уқаламаса және жабыстырғыш жабыстырмаса, онда судың тигені нәтиженің
бұрмалануына әкелмейді.Туберкулинді жіберген соң реакция әртүрлі болады: біреулерде
ешқандай із қалмайды, біреулерде қызыл дақ қалады. Реакция былай бөлінеді:  -
тығыздалу өлшемі 0-1 мм – теріс нәтиже; - 2-4 мм – күмәнді реакция; - 5 мм-ден жоғары
– оң реакция; - балаларда 17 мм немесе ересектерде 21 мм – денсаулыққа қауіпті
гиперергиялық реакция. Мантудың қандай реакциясы ойландыру керек? Кей жағдайда
Манту реакциясын тексерген соң дәрігер баланы фтизиатр кеңесіне жіберуі мүмкін. Мы-
салы: тексеріс кезінен бастап бірінші рет оң реакция көрінді, туберкулинге сезімталдық
алдыңғыға қарағанда жоғарылап кетті, жалпы сезімталдығы өте жоғары болды. Алайда,
бірден қорқудың қажеті жоқ. Себебі реакцияның өзгеруі түрлі аурулармен, сынама
қаншалықты дұрыс жасалғандығымен және туберкулинді сақтау шартымен байланысты
болады. Манту сынамасы нәтижесінің ауытқуы кезінде баланы фтизиатрдың кеңесіне жі-
береді. Бірақ ол баланың туберкулезбен ауыратындығын білдірмейді. Ол тек қосымша
қаралуды қажет ететіндігін көрсетеді. Фтизиатр қосымша қаралу туралы шешім
қабылдайды. Ереже бойынша, Диаскинтест жасатады. Диаскинтест – ағзадағы туберкулез
қоздырғыштарының бар-жоғын анықтайтын сынама. Оның Мантудан айырмашылығы,
бұл тест БЦЖ екпесімен байланысты реакцияны көрсетпейді. Сондықтан оны жасау ке-
зінде өтірік оң нәтиже ешқашан шықпайды. Егер Диаскинтест оң болып шықса, баланы
емделуге жібереді. Себебі, ол 100% сенімділікпен туберкулезбен ауырады немесе ауру
жасырын түрде өтуде. Сондықтан емді ертерек бастаған жөн. Құрметті ата –аналар !
Балаңыздың денсаулығы тәуелді болатын жауапты шешім қабылдағанға дейін бәрін жан-
жақты біліп алу қажет екенін еске саламыз.

Жаңаарқа аудандық  санитариялық –эпидемиологиялық  бақылау басқармасы

жағы аса қызықтыра қоймайтынын да байқауға болады. Қазіргі таңда адам баласы үшін
ақпарат алудың жолы көп. Интернет, БАҚ және түрлі формадағы жарнама құралдары
арқылы азаматтардың санасына қажетті және қажетсіз ақпарат легі сіңірілуде. Оның
ішінде жарнаманың орны айрықша. Жарнама адамға көру және есту жолдары арқылы әсер
етеді. Жарнамада жазылған мәтіннің әдептілік қағидаларына сәйкес келуі, тіл туралы
қолданыстағы заңнама талаптарын сақтауы т.б. талаптар өкінішке орай толық сақталмай
жатқанын көзі қарақты оқырман жақсы біледі. Жарнама – тілдік құралдар арқылы да, вер-
балды емес құралдар арқылы да ұлттық мәдениеттің белгілерін көрсетуі қажет. Көрнекі
ақпарат пен жарнаманың аударма нұсқасын емес, семантикалық, грамматикалық,
стилистикалық нормалары сақталған қазақша жарнама тілін дайындауға ерекше көңіл
бөлу керек. Тауарлар мен өнімдердің, қызмет түрлерінің жарнамаланып отыруы бойынша
қызмет көрсететін жарнама агенттіктері мен орталықтары мемлекеттік тілді жетік
меңгерген, қазақ халқының этномәдениетінен толық хабардар, сондай-ақ басқа тілдерді
де жақсы білетін тілші мамандармен, аудармашылармен жасақталуы тиіс. 

Жарымжан жарнамалар мен мән-мағынасы жоқ ақпараттарды ілмес бұрын, тіл маман-
дарымен келісіп, қатесі болса түзеп, қажет болаған жағдайда кеңес алып, заң талаптарына
сай орналастыру әрқайсымыз үшін маңызды.  

Хабарландыру
«Жаңаарқа ауданының мемлекеттік активтер және сатып алу бөлімі» мемлекеттік меке-

месі Жаңаарқа ауданы, Талдыбұлақ ауылдық округі,Талдыбұлақ ауылында орналасқан
ұзындығы 15 метр, ені 15 метр, жалпы көлемі 0,0225 га құрайтын мал өлекселерін тастай-
тын қорымын коммуналдық меншікке алу үшін сотқа өтініш беретінін хабарлайды.
Аталған мал өлекселерін тастайтын қорымға байланысты талап – арыздар мен шағымдар

хабарландыру жарияланған мерзімнен бастап 10 жұмыс күннің аралығында мына мекен-
жайда қабылданады: Жаңаарқа ауданы, Жаңаарқа кенті, Тәуелсіздік даңғылы 2/1.

«Жаңаарқа ауданының мемлекеттік активтер және сатып алу бөлімі» ММ. Телефон:
8(71030) 2-86-98, 2-67-65

«Жаңаарқа ауданының мемлекеттік активтер және сатып алу бөлімі» ММ 

Кітапхана – рухани құндылықтар ордасы
Кітап – білім бұлағы болса,  кітапхана рухани қазына ордасы. Қазіргі технология

дамыған заманда оқырмандардың кітапқа деген қызығушылығын ояту аса маңызды болып
отыр. Кітап оқитындардың санын арттыру мақсатында үнемі жаңа идеялар мен креативті
шешімдер табу керек. Кітапханада оқырмандардың белсенділігі, үйірме жұмысы,  кітап-
хана активінің үлгісі, адамдардың қарым-қатынасы үшін өте керекті жұмыс. Сонымен
қатар өскелең ұрпақты кітап оқуға баулу мақсатында әр түрлі жобалар, үйірмелер
ұйымдастырылуда. Атап айтқанда, С.Сейфуллин атындағы орталықтандырылған
кітапхананың оқырмандарға қызмет көрсету бөлімінде «Жастарға жаңаша лайфхак»
үйірмесі, «Жанашыр» жобасы, «Арай» ашық сырласу клубы, және де басқа клуб, үйірме
жұмыстары жастарды қолдауға бағытталған.  

Бүгінде ұлттық қолөнер оқушыларға  эстетикалық тәрбие берудің  бірден – бір құралына
айналуда. «Жастарға жаңаша - лайфхак» үйірмесі 16 жастан жоғары оқырмандармен
жұмыс жүргізеді. Үйірме мүшелігінде жылдың құралған жұмыс жоспары бойынша
үйірме жетекшісі мен 5 құрам мүшелері сайланады. «Жастарға жаңаша- лайфхак» үйірмесі
2021 жылы бастау алды. Үйірме жұмысы жылына 5 рет өткізіледі.  Үйірме жетекшісі мен
мүшелері жыл басында бас қосып, жиналыс барысында жұмыс жоспары талқыланады.

Мақсаты: әртүрлі кеңестер мен айлалы трюктар арқасында қыр – сырға толы өмірде
көздеген мақсатқа жетуді оңайлататын жолдар мен әдістер. Басқаша айтқанда күнделікті
проблемаларды тапқырлықпен шешу.

Кітапханадағы  оқырманды  зерттеу,  балалардың  психологиясы  жөніндегі  деректерге
негізделеді. Оқу мен  тәрбиені  біріктіру,  әр жастағы балалардың  тобын  жіктеп оқыту,
олардың мүмкіншіліктеріне  қарай  бейімдеп оқыту. Осыған  байланысты С.Сейфуллин
атындағы кітапхананың оқырмандарға қызмет көрсету бөлімінде мүмкіншілігі шектеулі
оқырмандарға арнап «Жанашыр» клубы   ашылды. Біздің  кітапхананың  ең  маңызды
фактілерінің  бірі  мүмкіншілігі  шектеулі  оқырмандармен жұмыс. Бұл жағдайда кітапхана
жаңа өмірге  жол ашып  қана  қоймай,  қызықты кітаптармен музыкалық кештер
ұйымдастырып, оқырмандардың көңіл күйін сергітуге көмектеседі. 

Бұл жоба біздің кітапханада 2018 жылдан бастау алып, қазіргі кезге дейін қызмет етіп
келеді.  
Жоба екі бағытта жүзеге асырылатын болады:  мүмкіншілігі шектеулі оқырмандардың
танымдық белсенділігін арттыруға бағытталған және жасы келген қарт кісілерге сұраған
кітаптарын жеткізіп беру.

«Арай» ашық  сырласу клубы 1993 жылдан бастап жұмысын атқарып келеді. Клуб от-
ырысы тоқсанына бір рет өтеді. Жоспардан тыс шығармашылық, тәрбие кештері клуб
мүшелерімен бірге ақылдасып өткізіледі. Клуб басшылығын қызмет көрсету бөлімінің
меңгерушісі және осы бөлімнің кітапханашылары орындайды. Клуб басшылығы жылдық
және тоқсандық жұмыс жоспарын құрады, клуб мүшелері арасында тапсырмаларды
бөледі. Клубтың мақсаты: жастарды отан сүйгіштікке тәрбиелеу, тұрпайы тәртіпсіздікке
жол бермеуге, жаман жолдан аулақ ұстау, рухани әңгіме, кездесулерге жағдай жасау, адам-
гершілікке тәрбиелеу.

Сонау ХІХ ғасырдан бері ғұламалар мұрасын ғасырдан ғасырға дейін сақтап, талай
оқырман үшін білім ордасы болған киелі шаңырақ бүгінде  жаңа заман талаптарына сай
қызмет көрсетуде. Жалпы оқырман сұранымына жауап беретін ақпараттық орталық ре-
тінде кітапхананың алатын орны ерекше.

Сатбаева Ботагөз,
«С.Сейфуллин атындағы орталықтандырылған кітапханалар жүйесі» КММ

Оқырмандарға қызмет көрсету бөлімінің кітапханашысы

Хабарландыру
«Жаңаарқа ауданының мемлекеттік активтер және сатып алу бөлімі» мемлекеттік меке-

месі Жаңаарқа ауданы, Орынбай ауылдық округі, Орынбай ауылы,Бейбітшілік көшесі №14
мекенжайында орналасқан ұзындығы 42 метр, ені 12 метр құрайтын спорттық нысан
ғимаратын коммуналдық меншікке алу үшін сотқа өтініш беретінін хабарлайды.
Аталған спорттық нысан ғимаратына байланысты талап – арыздар мен шағымдар хабар-
ландыру жарияланған мерзімнен бастап 10 жұмыс күннің аралығында мына мекенжайда
қабылданады: Жаңаарқа ауданы, Жаңаарқа кенті, Тәуелсіздік даңғылы 2/1.

«Жаңаарқа ауданының мемлекеттік активтер және сатып алу бөлімі» ММ. Телефон:
8(71030) 2-86-98, 2-67-65

«Жаңаарқа ауданының мемлекеттік активтер және сатып алу бөлімі» ММ

